
داهاتی كامیرۆن دیاز گەیشتە 
نزیكەی 30 ملیۆن دۆلار لە 
 )Shrek 3( دوایین فیلمی
كە تەنیا بە دەنگ بەشداریی 
تێدا دەكات 

كچە ئەس������تێرەی بەناوبانگی هۆڵیۆد ریز ویزەرسپۆن بە خاوەنی 
گرانتری������ن كرێ دادەنرێ������ت لەنێو ئەكت������ەرە ئافرەتەكانی هۆڵیۆد، 
چونك������ە داوای بڕی 15-20 ملیۆن دۆلار دەكات بۆ بەش������داری 
كردن������ی لە یەك فیلم������دا، هەرچەندە دوایی������ن فیلمی كە بەناوی 
)Rendition( بوو س������ەركەوتنێكی بەرچاو و چاوەڕوانكراوی 

بەدەست نەهێنا. 

ئەنجلینا جۆلی تەمەن32 ساڵ و چالاك لە بوارەكانی مافی مرۆڤ 
 )Beowulf( بە پلەی دووەم هات، هەرچەندە دوایین فیلمی كە بەناوی
بوو داهاتەكەی تەنیا 8 ملیۆن دۆلار بوو ئەمەش بۆ ئەوە دەگەڕێتەوە كە 
وێنەگرتنی فیلمەكە تەنیا پێنج هەفتەی خایاند، لە پلەی سێیەم كامیرۆن 
دیاز هات كە كرێی بەش������داری كردنی لە یەك فیلم لە 15 ملیۆن دۆلار 
كەمتر نییە و نیكۆڵ كیدمانیش كە لە چەند س������اڵی رابردوودا لە پلەی 
یەكەم بوو، ئەم س������اڵ بە پلەی چوارەم هات و كرێی بەشداری كردنی لە 
یەك فیلمدا لە نێ������وان 10-15 ملیۆن دۆلارە، كەچی جۆلیا رۆبیرتس بە 
هۆی س������ەرقاڵ بوونی بە خێزان و منداڵەكانییەوزە ئەویش لە خانەی ئەو 
ئەكتەرانە دێت كە كرێی بەشداری كردنی لە یەك فیلمدا لە نێوان15-10 
ملیۆن دۆلارەوە دێت و پێشبینیش دەكرێت كە بەشداری بكات لە فیلمێكی 
نوێ بەناوی )Charlie wilsons war( . ئەكتەرە پیاوەكانیش براد 
بێت و لیۆناردۆ دیكاپریۆ هەیەكیان بڕی 20 ملیۆن دۆلار وەردەگرن لە 
یەك فیلمدا ئەمە جگە لە %20ی قازانجی فرۆشتنی فیلمەكە، 
سەرەڕای ئەمەش بە پێچەوانەی ساڵانی رابردوو ئێستا ئەكتەرە 

ئافرەتەكان كرێ و داهاتی ساڵانەیان زۆر زیاترە لە پیاوەكان. 
شایەنی گوتنە داهاتی كامیرۆن دیاز گەیشتە نزیكەی 
30 ملی������ۆن دۆلار لە دوایین فیلمی )Shrek 3( كە 

تەنیا بە دەنگ بەشداریی تێدا دەكات.

بیست میلۆن دۆلار بۆ یەك فیلم

 ئەو فیلمانە رەت دەكەمەوە كە پشت بە 
وروژاندن دەبەستن

خانمە ئەكتەری بەناوبانگی هیندستان سردیڤی كاپور:

 سردیڤی كاپور 
یەكێكە لە ئەستێرە 

بەناوبانگەكانی 
بۆڵیۆد و نەك تەنیا 

لە هیندستان بەڵكو لە 
سەرتاسەری جیهانیش 

خاوەن جەماوەرێكی 
زۆری هونەرییە، لەم 
دیمانەیەدا سردیڤی 
كاپور باس لە چەند 

لایەنێكی ژیانی 
هونەری و تایبەتی 

خۆی دەكات. 

* زەحمەتتری������ن دیمەن������ی وروژاندن������ی چ ب������وو كە تۆ 
پێشكەشت كردووە؟

- لە راس������تیدا م������ن زۆر رقم لە دیمەن������ی وروژاندن و 
سەرنجڕاكێشە و، زۆریش هەس������ت بە ناڕەحەتی دەكەم كە 
داوای كارێك������ی لەم جۆرەم لێدەكرێت، بۆ زانیاریتان من تا 
ئێستا ئەو رۆڵانەم نەبینیوە و ئەو فیلمانەش رەت دەكەمەوە 

كە پشت بە وروژاندن دەبەستێت.
*باسی یەكەم فیلمی خۆت بكە؟

- من مناڵێكی بچووك بووم، لەبیرمە شوێنی وێنەگرتنی 
فیلمەكە گوندێكی بچووك بوو، خانەوادەكەش������م ئەو كات 

زۆر شانازییان بە منەوە دەكرد.
* لە تەمەنی 10 ساڵیدا تۆ مناڵێكی چۆن بووی؟

- م������ن هەر لە منداڵییەوە و تا ئێس������تا ) بەتایبەتی لە 
تەمەن������ی هەرزەكاریدا( حەز دەكەم ل������ە دەرەوە نان بخۆم، 
بەڵام ئێس������تا كاتی ئەوەم نییە، هەروەها زۆر شەرم دەكەم 
لەبەردەم خەڵك نان بخۆم و نازانم چۆن رەفتار لەگەڵ خەڵك 
بكەم كاتێك دێن سڵاوم لێدەكەن، زۆریش حەز لە خواردنی 

تایلەندی و چینی دەكەم لە دوای خواردنی هیندی.
* زیاتر حەز لە چ خواردنێك دەكەی؟

- برنج بە هەموو شێوەكانی .
* هی������چ تاموچێژێك لە 

خوێندنەوە وەردەگری ؟
ناكەم  حەز  بەڕاس������تی   -
گۆڤ������ارەكان  لاپ������ەڕەی 
ئەوەن������دەش  و  هەڵدەم������ەوە 
كتێبێ������ك  نیی������ە  ئارام������م 
كتێبە  بەتایبەتی  بخوێنمەوە 
من  نموونە  بۆ  ئەستورەكان، 
بۆ ئەوەی فیلمێك بەتەواوی 
دە رۆژ  بە  پێویس������تم  ببینم 
زۆریش  هەرچەن������دە  هەیە، 
فیلم  س������ەیركردنی  لە  حەز 
دەكەم بەتایبەتی فیلمەكانی 
خۆم، چونكە من لە تەمەنی 
10 س������اڵیدا هاتوومەتە نێو 

بواری هونەرییەوە.
* دوای ئەم هەموو ساڵە 
لەنێ������و بواری هون������ەردا ئایا 
توانای ئ������ەوەت هەیە بچیتە 
كەلوپەل  و  ماركێت  س������وپەر 

بكڕی؟
- لە مەدراس زۆر زەحمەتە 
من بە هیچ شێوەیەك ناتوانم 
بچم ب������ۆ بازاڕ، ب������ەڵام لە 
مۆمبای تا رادەیەك باشترە، 
جارێكیان چووم بۆ س������وپەر 

ماڕكێتێكی نزیك ماڵی خۆم بۆ كڕینی س������ابون و فڵچەی 
ددان، بەڵام ئەوەندە بە خێرایی هاتمە دەرەوە بەجۆرێك كەس 
نەیتوانی بمناسی، هەروەها كاتێك دەچمە دەرەوەی هیندستان 
حەز ناكەم لە ش������وێنە بەناوبانگەكانی وەك هارۆدزو سلڤرج 
كەلوپ������ەل بكڕم، بەڵام ئەگەر خۆم ئاش������كرا نەكەم ئەوا بە 
ئاسانی دەتوانم كەلوپەل بكڕم ئەو كاتەش هەست بەوە ناكەم 

كە من بەناوبانگم و خەڵك دەمناسێت.
* ئایا تووشی هیچ گیروگرفتی دارایی بوویتەوە؟

- نەخێر باوەڕ ناكەم تووشی ئەم گرفتانە ببم.
* گرانترین شت كە كڕیوتە چی بووە ؟

- دایكم زۆر جار ش������تم بۆ دەكڕێت، ب������ەڵام وابزانم ئەو 
خانووەی لە مەدراس كڕیمان گرانترین شتە كە كڕیومە.

* ئایا نرخی كەلوپەلەكانی بازاڕ هیچیان دەزانی؟
- نەخێر بە هیچ شێوەیەك ئەم شتانە نازانم.

* لە ژووری چێشتخانەی تۆ بەردەوام چی هەیە ؟
- ئایس كرێم و فانیلا.

* ئەی لە چێشت لێنان چۆنی؟
- من زۆر شارەزای چێشتخانە و چێشت لێنان نیم تەنیا لە 

برژاندنی مریشك نەبێت كە تامێكی زۆر خۆشی هەیە. 
* ئایا پێت وایە نزیكترین رێگا بۆ دڵی پیاو گەدەیە؟

- زۆر ح������ەز دەك������ەم ئەم 
قسەیە راست نەبێت، چونكە 
من لە خواردن زۆر ش������ارەزا 
نیم و، ئەگەر هاوس������ەرەكەم 
ب������ە خ������واردن من������ی خۆش 
گرفتێكی  ئەم������ە  بوێ������ت، 
گەورەیە، بەڵام لەبەر ئەوەی 
خۆش������م دەوێ������ت گرنگی بە 

خواردنیشی دەدەم.
دەرب������ارەی  ئ������ەی   *

رۆمانسیەت چی دەڵێ ؟
- بیر لەو كەسە دەكەمەوە 

كە خۆشم دەوێت.
چ������ۆن  ئاف������رەت   *
دەزانی ك������ە كەوتۆتە داوی 

خۆشەویستییەوە ؟
- ئافرەت خ������ۆی بەر لە 
هەموو كەسێك ئەمە دەزانێت 

و هەستی پێدەكات.
* پیاو پێویستە چۆن بێت 
و چ������ی بكات بۆ ئەوەی تۆ 

رازی بكات؟
- پێویس������تە س������یمای تا 
رادەیەك جوان و باڵای بەرز 
بێت و تەنیا منی زۆر خۆش 

بوێت.

زانا جەبەلی:
 پیویستە پەیوەندی هونەری بە گوڕوتین

لە نێوان هونەرمەنداندا هەبێت 

 لە هەر هەوڵدانێكی 
سەرەتایی كاری هونەریدا 

دەكرێت مرۆڤ بە 
بەرهەمێكی بەهێزەوە بێتە 

مەیدان، هونەرمەندی 
گۆرانیبێژ و موزیكژەن زانا 
جەبەلی لەو ماوە كەمەی 
كاركردنیدا توانی ئەم كارە 

ئەنجام بدات.
بۆ لە نزیكەوە ئاشنابوون 

بە بۆچونەكانی 
دەربارەی بەخشینی 

ئاواز و هۆنراوەكانی بە 
هونەرمەندانی ترو شیوازی 
تایبەتی هونەری خۆی ئەم 

گفتوگۆیەی خوارەوەمان 
لەگەڵ ئەنجامدا. 

دیمانە: نیاز عەبدوڵڵا 
فۆتۆ: كەمال ئاكرەیی

زۆرجار بەرهەمێكی جوان و 
پوختی هونەری بە حەز و 
ئارەزوو هەڵدەسەنگێندرێت 
بەبێ ئەوەی مافی 
خۆی پێ بدرێت و هیچ 
شارەزاییەكیان لە هونەر و 
گۆرانی و مۆسیقادا هەبێت

* تۆ لە یەكەم ئەلبومی گۆرانیت بە ناوی )تویال بیرا من( دەرفەتی 
ئەوەت بۆ رەخس������ا بناسرێیت، هۆكاری سەركەوتنی ئەم ئەلبومەت بۆچی 

دەگەرێتەوە؟
- هەركەس������ێك ژیان بەلایەوە زەحمەت نەبێت و بڕوای بەكار و كردەوەی 
خۆی هەبێت، ناس������ران بەلایەوە كێش������ە نییە و گرنگ ئەوەیە ئامانجی 

كەسەكە چییە و پەیامەكەی تا چەند ئەرێنییە بۆ كۆمەڵگا.
هەموو كارێكی س������ەركەوتوو هەقی خۆیەتی بناس������رێت، گرنگە تۆ 
ئەلبومێكی هونەری بكەیت گوێگر هەس������ت ن������ەكات كەئەمە یەكەمین 
كاری تۆیە. هونەرمەندان زۆر بە كەمی بەرهەمی خۆیان هەڵدەسەنگێنن 
بگرە هەڵس������ەنگاندنی بەرهەمەكەی خۆیان دەدەن بە گوێگرانیان حوكمی 
لەسەر بدەن، بۆیە من دەمەوێت خۆم حوكم لەسەر بەرهەمەكانی خۆم بدەم، 
چونكە زۆرجار بەرهەمێكی ج������وان و پوختی هونەری بە حەز و ئارەزوو 
هەڵدەس������ەنگێندرێت و هەقی خۆی پێنادرێت ئەمەش بەبێ ئەوەی هیچ 

شارەزاییەكیان لە هونەر و گۆرانی و مۆسیقادا هەبێت.
 پێویس������تە هونەرمەند كاری باش و خراپی پیشانی كۆمەڵ بدات نەك 

بە پێچەوانەوە، چونكە ناكرێت هەموومان هونەرمەندبین.
 هۆكارەكانی س������ەركەوتنی ئەم ئەلبومە دەگەڕێتەوە بۆ مۆسیقایەكی 
خاوێن و نەبیس������تراو و بابەت������ی جوانی گۆرانییەكان و راس������تگۆیی لە 
كاركردندا. بابەت������ی گۆرانییەكانی ئەم ئەلبومە ئەو بابەتانەبوون كە زۆر 
نزیك بوون لە خەڵكەوە، بوونی هەس������تێكی جوان لە دەنگمدا و خۆماندوو 
كردن و ش������ەونخونی و هەوڵدان ب������ۆ رەچاوكردنی هارمۆنی و رێككردنی 
هێڵەكانی كەمان و ئامێرەكان������ی تر و ئەنجامدانی كلیپ و ئەنجامدانی 
چەندین دی������دار و راپۆرتی هونەری و هەوڵی برادەرانی راگەیاندن و ئەو 
رێز و حورمەتەی كە من هەمبوو بۆ گوێگران و مرۆڤایەتی بە گش������تی 

دەكری ئەمانە هۆكارەكانی سەركەوتنی بەرهەمەكەم بن .
* ت������ۆ لە زۆربەی گۆرانییەكانت بە ش������ێوەیەكی ت������اك لایەنانە كار 
دەكەیت ب������ەو مانایەی كە ئاواز و هۆن������راوەی گۆرانییەكان هی خۆتن، 

هۆكاری ئەم شێوازی كاركردنت بۆچی دەگەرێتەوە؟
- كاركردن لە چەندین بواردا بە سەركەوتوویی جێگای دەست خۆشی 
لێكردن������ە، من زۆربەی ئ������اواز و هۆنراوەكان������ی گۆرانیەكانم هی خۆمن 
ئەمەش مانای ئەوە نییە كە من نامەوی بەرهەمی كەس������انی تر بڵێمەوە، 
كەسێك ئاوازێك یاخود شیعرێكی جوانم پێشكەش بكات جوانترین دیارییە 

بەلامەوە و نازانم چۆن پاداشتی بدەمەوە.
 بەداخ������ەوە دەڵێم كەس������ی بەهرەمەند ل������ەم وڵاتە دەبێ������ت خۆی كارە 
هونەرییەكانی خ������ۆی ئەنجام بدات، چونكە ئێم������ە فێرنەبووین خزمەتی 
كەسێكی هونەرمەند بكەین بەڵكو تەنیا خزمەت بەو هونەرمەندانە دەكەین 

كە خۆیان ناسراون و دروست بوون.
 گرنگ ئەوەیە تۆ بتوانی بە ش������یعر و ئاوازەكانت كەس������ێكی نەناسراو 
بك������ەی بە هونەرمەندێكی ناس������راو، بۆیە منیش ل������ە ئەنجامدانی یەكەم 
ئەلبومم دا زۆربەی ئەركەكان خۆم بە ئەنجامم گەیاند، سوپاس بۆ خواش 
كە دەست خۆشیەكی زۆرم لی كرا وە زۆر سوپاس بۆ هەموو هاوكارییەكم، 
هەرچەندە زۆر بڕوام بەوە نییە كەسێك بتوانێت لە چەندین بواردا كاربكات 
و لە هەمووش������یان س������ەركەوتووبێت بەڵام كاتێك ناخ گۆرانی وتنی ویست 

ئەركەكانی خۆیان رادەپەڕن.
 كۆمەڵە هونەرمەندێكی خۆشەویس������ت بەڵێنی كاركردنیان لەگەڵ داوم 
و دەم������ەوی لەم خودبونە دەربچم و بەرهەمی ئەم جارەم هەمەرەنگ بێت، 
نەبوون������ی هۆنراوەی كرمانجی و ئەو هۆنراوانەی كە من دەمویس������ت وای 

كرد كە زۆربەی هۆنراوەكان هی خۆم بن.
* تاچەند گرنگە گۆرانیبێژ ئاواز و هۆنراوە لە كەس������انی ش������اعیر و 
موزیك ژەنانی تر وەربگرێت و لە چوارچێوەی ئەو خودبوونە بێتە دەرەوە؟

- كاری هون������ەری بە كۆمەڵ������ە، تا زۆرترین كەس بەش������داری تێدا 
بكەن بەرێكوپێكك������ردن و دەوڵەمەندكردنی بەرهەمەكە كۆتایی پێدێت و 
بەرهەمی هون������ەری جوانتر دەبێت، بەتایبەت ئەگەر جۆرێك لە مەقام و 

ریتم و شێواز و هەستی تێدابێت.
 بۆ نموونە ئەگەر بەرهەمەكانی كەس������ێك چاكتربوون لەبەرهەمەكانی 
كەس������ێكی تر واباش������ترە بەرهەمە چاكترەكە زیات������ر وەربگرێت بەڵام ئەو 
بەرهەم������ەی كە گۆرانی بێژەكە خۆی دروس������تی دەكات زیاتر دەتوانێت 
بیڵێت و زیاتر بەهەستەوە بیچڕێت، چونكە دەربڕی هەستی خۆیەتی بە 
تایبەتی ئەگەر بەرهەمەكە لە ئەنجامی رووداوێكەوە دروس������ت بووبێت، 
گرنگ ئەوەیە بەرهەمەكە ش������ایەنی گوێگرتن بێت جا هی من بێت هی 

تۆبێت ئەوە گرنگ نییە.
 * دان������ی ئ������اواز یاخود هۆن������راوە ب������ە هونەرمەندانی ت������ر كار لە 
دووركەوتن������ەوەی تۆ ناكات بەوەی بەدەنگ و س������ەدای خۆت درەنگتر 

گۆرانی بڵێیت؟
- بێگومان كاریگەری بەس������ەر دواكەوتنی ئەوەوە دەبێت كە درەنگتر 
ئەلبومێك دروست بكەم بەڵام من هەموو كات بڕوام بەوە هەیە كە دەبێت 
پەیوەندی بەگڕوتین لە نێوان هونەرمەنداندا هەبێت، پێویس������تە ئەوەش لە 
نزیكەوە بێت بۆئەوەی بتوانین س������وود لە ئەزم������وون و زانیاری یەكتری 

وەربگرین و گفتوگۆ لەسەر بابەتە هونەرییەكان بكەین.
 بۆیە كاتێك ئەم پەیوەندییە لە نێوان من و هونەرمەندانی تردا دروست 
دەبێت پەیوەندییەكە وادەكات لە بەرهەمهێنانی ئەلبومەكانیشدا هاوكاری 
یەكتری بكەین، ئەو هونەرمەندانەی كە تاوەكو ئیستا بەرهەمەكانی خۆم 
داونەتی زۆربەیان هاوڕێمن و ه������ەر ئەو هاوڕێیەتییەش وای كردووە كە 

هاوكاریان بكەم، بێگومان هەر هەمووشیان هونەرمەندی بە توانان.
 ئاڵو گۆڕكردنی ئەم بەرهەمان������ە لە نێوان هونەرمەنداندا هەر دەبێت 
ئەگەرچی كاریگەریش������ی هەبێت لەس������ەر دواكەوتن������ی بەرهەمی خۆم 
بەڵام مەس������ەلەیەك هەیە دەڵێت فێرك������ەران فێرمەكە كە فێریانت كرد لە 
بیریان مەكە، زۆرجاریش كاتێك بەرهەمێكی هونەری دەبەخشم لەلایەنی 

ماددیەوە سوود وەردەگرم. 
* هیچ كاتێك رێككەوتووە كە ئاوازێك یان هۆنراوەیەكت بە كەسێكی 

تر بەخشیبێت و دوایی حەزت كردبێت خۆت بییلێیت؟
- هەر ئاواز دانەرێك و ش������اعیرێك كارێكی جوانی هەبێت حەزدەكات 
بیدات بە كەسێكی بە توانا لەبواری گۆرانی وتندا، تاوەكو بەرهەمەكەی 
بە باش������ی بگات و هەقی خۆی پی بدرێت ولە بەرژەوەندی هەردوولادا 

بێت.
 منیش ئەگەر كەس������ێك، هونەرمەندێكی سەركەوتوو و بەتوانا نەبێت 
ئامادەنیم بەرهەمی پی ببەخش������م هەروەها ئەگەر گۆرانیبێژێك شێوازی 
لەگەڵ ش������ێوازی وتنەوەی بەرهەمەكانی من جیاوازبێت واباش������ترە ئەو 

گۆرانیبێژە لەسەر شێوازەكەی خۆی بەرهەم بدۆزێتەوە.
* ش������ارەزابوون لەسەر ئامێرە مۆسیقییەكان تا چەند گرنگە بۆئەوەی 
تۆ پێشتر بزانیت دەنگت بۆچ جۆرە شێوازێكی گۆرانی وتن گونجاوە؟

 - ئامێرە مۆس������یقیەكان هەموویان دەتوانن گشت شێوازەكانی موزیك 
و گۆرانی بژەنن.

 ش������ارەزابوون لەسەر ئامێرێكی مۆسیقی بۆ هەموو مرۆڤێك گرنگە، 
بەتایبەت گۆرانیبێژ، بێگومان ج������ۆری ئامێرەكە یارمەتی دەردەبێت بۆ 
هەڵبژاردنی ش������ێوازی گۆرانی وتن هەروەه������ا دەتوانی بەهەماهەنگی 

ئامێرەكە پرۆڤە لەسەر دەنگ و چینە دەنگە جیاوازەكان بكەیت.
 بە ش������ێوەیەكی گشتی شارەزایی لەس������ەر ئامێرێكی مۆسیقی زۆر 
گرنگ������ە بۆ گۆرانیبێ������ژ بە تایبەت ئامێری پیان������ۆ،، چونكە ئامێرێكە 

هەموو چینە دەنگییەكانی تێدا هەیە.

ئێمە فێرنەبووین خزمەتی 
كەسێكی هونەرمەند بكەین 
بەڵكو تەنیا خزمەت بەو 
هونەرمەندانە دەكەین كە 
خۆیان ناسراون و دروست 
بوون

هــونــەری

خانم������ە ئەكت������ەری بەریتان������ی 
كاسرین زیتا جۆنز كە ئێستا لەگەڵ 
هاوس������ەری  دۆگڵاس������ی  مایكڵ 
و دوو كوڕەك������ەی ل������ە بەرم������ۆدا 
دەژێ، گوتی: هەر كەس������ێك بێتە 
گۆرانی  دەك������ەم  ناچ������اری  ماڵم 
بڵێت، چونكە گۆرانی گوتن زۆر 
پێویستە بۆ هەر كەسێك كە سەردانم 
دەكات، كاس������رین هەروەها گوتی: 
من تاموچێژێكی زۆر لە ش������یكار 
كردنی وش������ەی یەكتر بڕ وەردەگرم 
پێنجش������ەممە  رۆژانی  هەموو  كە 
تایمزدا  نیۆی������ۆڕك  رۆژنامەی  لە 
بڵاودەكرێنەوە و زۆر جاریش لەگەڵ 
مایكڵ دەچم بۆ راوكردنی ماسی 

لە ش������یكاگۆ تا وای لێهاتووە من 
هەڵبژاردنی  لە  زۆرم  شارەزاییەكی 
جۆری قولابەكانی راوكردنی ماسی 

پەیدا كردووە.
تۆكیۆ  لە  بەم دواییە  كاس������رین 
بەشداری لە هەڵمەتی پڕوپاگەندەی 
فیلمە نوێیەكەیدا كرد كە بەناوی ) 
هیچ شوێنێك نەگیراوە( لەم فیلمەدا 
كاس������رین رۆڵی چێشتلێنەرێكی بە 
توانا و لێهاتوو دەبینی لە یەكێك لە 
نیۆیۆڕك، شایەنی  چێشتخانەكانی 
گوتن������ە لە ماڵی خۆیدا كاس������رین 
تەنیا لە گەشتەكاندا چێشت ئامادە 
دەكات و بە هەموو ش������ێوەیەك لەم 

كارە دوورە .

كچە ئەكتەری بەناوبانگی ئەمریكی جیس������ێكا ئەلبا كە بە یەكێك لە 
سەرنجڕاكێش������ترین كچە ئەكتەرەكانی هۆڵیۆد ناسراوە، ئەوەی رەت كردەوە 
كە لە بڕیارەكەی خۆی پاش������گەز بۆبێتەوە بەوەی كە چیتر لە فیلمەكان 
ب������ە رووتی دەرنەكەوێت، جیس������ێكا رایگەیاند كە ئ������ەوەی لە دەزگاكانی 
راگەیاندنی ئەمریك������ی بڵاوكراوەتەوە گوایە ئەو لە فیلمە نوێیەكەی كە 
بە ناوی ) A wake( بە رووتی دەردەكەوێت، جیس������ێكا گوتی : من 
س������ووڕم لەس������ەر بڕیارەكەی خۆم و قەت واز لەم بڕیارە ناهێنم، جیسێكا 
هەروەه������ا گوتی: رەنگە ل������ە هەندێك دیمەنی ئیغرا و سەرنجڕاكێش������دا 
دەربك������ەوم، بەڵام قەت رازی نابم بەبێ جلوب������ەرگ وێنەم بگیرێت، من 
ئەمەم یەكلاكردۆتەوە لەگەڵ خۆم و خانەوادەكەم لەو رۆژەوەش هەست بە 

ئارامی دەروونی دەكەم، بۆیە پێویست ناكات كەس دەربارەی ئەم مەسەلەیە 
پرس������یارم لێبكات، جیسێكا پێش������تر بڕیاری دابوو تا لە بواری سینەمادا 
كار بكات هیچی تر بەش������داری لە هیچ فیلمێكدا نەكات ئەگەر پێویست 
بێت خۆی تێدا رووت بكاتەوە، جیسێكا دەربارەی ئەم بابەتە زیاتر گوتی: 
كاتێك رۆڵی كچە سەماكارێكم بینی لە فیلمی sin city دەرهێنەرانی 
فیلمەكە فرانك میلەر و رۆبێرت رۆدریگز داوایان لێكردم خۆم بە تەواوی 
رووت بكەمەوە، بەڵام من بە هیچ ش������ێوەیەك رازی نەبوون و بە توندیش 
ئەمەم رەت كردەوە، رەنگە زۆر كەس پێیان وابێت من ئەكتەرێكی باش نەبم 
و حەز لە وروژاندن و خۆ رووت كردنەوە بكەم، بەڵام من خاوەن بیروباوەڕی 

جێگیری خۆمم و بە هیچ شێوەیەك ئەم بیروباوەڕەم ناگۆڕم .

 كاسرین: ئەوەی بێتە ماڵم دەبێ گۆرانی بڵێ

جیسیكا
لە بڕیارەكەی 
خۆی پاشگەز 
نابێتەوە


